
COMISIÓN INFORMATIVA DE ADMINISTRACIÓN PROVINCIAL, TRANSPARENCIA E 
EMERXENCIAS
ACTA da mencionada comisión informativa, correspondente ao día 22 de outubro de 2025
Ás 16.37 horas do día 22 de outubro de 2025, reúnese a Comisión Informativa de 

Administración Provincial, Transparencia e Emerxencias, en sesión ordinaria, na sala de 

xuntas da Deputación Provincial, coa asistencia dos seguintes deputados e deputadas:

Presidente: D. Luís Menor Pérez 

Deputados/as do Grupo Popular: 
D. Rosendo Luis Fernández Fernández

D.ª Marta Nóvoa Iglesias

D.ª Patricia Torres Madureira

D.ª M.ª del Carmen González Quintela

D. Manuel Seoane Rodríguez

Deputados/as do Grupo Socialista:
D. Álvaro Vila Araújo

D.ª Susana Rodríguez Estévez

D. Emilio Luis Díaz Vidal

D. Xosé Carlos Valcárcel Doval

Deputados/as do BNG: 

D.ª María José Mangana Guede

D. Bernardo Varela López

Deputados de Democracia Ourensana: 
D. Antonio Fernández Martín

D. Rafael Martínez Cachafeiro

Secretario: D. Juan Marquina Fuentes

Interventora accidental: D.ª María Begoña Álvarez Matos

Non asisten os deputados don Plácido Álvarez Dobaño e don Gonzalo Pérez Jácome, que 

son substituídos por don Rosendo Luís Fernández Fernández e don Rafael Martínez 

Cachafeiro, respectivamente.

Seguidamente, iniciouse o tratamento dos asuntos incluídos na orde do día, do xeito que se 

reflicte a continuación:

1º.- APROBACIÓN DA ACTA DA SESIÓN ANTERIOR, CORRESPONDENTE Á DO DÍA 
17 DE SETEMBRO DE 2025 (EXP. Nº 2025/49B/CI).-
A Secretaría Xeral deu traslado do borrador da acta da sesión anterior, correspondente á 

ordinaria do día 17 de setembro de 2025.

Non se producen intervencións e, por maioría dos membros presentes, a comisión adopta o 

seguinte acordo:

Aprobar a acta da sesión ordinaria da Comisión Informativa de Administración Provincial, 

Transparencia e Emerxencias do día 17 de setembro de 2025, conforme co borrador 

elaborado pola Secretaría Xeral.

2º.- MOCIÓNS DE URXENCIA.- Non se presentaron

3º.- ROGOS E PREGUNTAS.- 
Nesta quenda prodúcense as seguintes intervencións:

Don Álvaro Vila Araújo, do Grupo Socialista, expón que o 26 de agosto de 2025, nunha 

reunión institucional amplamente difundida polos medios de comunicación e a través das 

canles oficiais desta Deputación, o presidente provincial, Luís Menor, recibiu ao alcalde de 

Vilamartín de Valdeorras, Enrique Álvarez, e a deputada provincial Sherezade Núñez 

Rodríguez, na súa calidade de tenente de alcalde deste concello, para abordar as graves 

consecuencias derivadas da vaga de incendios forestais que devastou o municipio durante o 

pasado mes de agosto. Neste encontro, o presidente Menor asumiu publicamente 

compromisos concretos e inequívocos que afectan directamente ás competencias desta 

Deputación Provincial como titular do Consorcio de Augas de Valdeorras. En concreto, o 

presidente Menor manifestou que "a Deputación, como titular do Consorcio de Augas de 

Valdeorras, garantirá a subministración de auga potable á poboación" e que mostraría "a 

súa vontade de habilitar outras liñas de axudas" para colaborar cos concellos afectados. 

Estes compromisos, asumidos publicamente, e recollidos polas notas de prensa oficiais da 

propia Corporación Provincial, non constitúen declaracións retóricas senón obrigas 

concretas nun contexto de emerxencia que esixe actuación inmediata por parte das 

administracións públicas. A gravidade da situación que motivou aquela reunión resulta 

evidente: o Concello de Vilamartín de Valdeorras sufriu danos masivos na súa infraestrutura 



 
Documento asinado electrónicamente (Lei 39/2015, de 1 de outubro). A autenticidade deste documento pode ser comprobada 
mediante o CSV: 15706314535210245477 en https://sede.depourense.es

de abastecemento de auga, coas captacións gravemente afectadas polos incendios, o que 

compromete o dereito fundamental ao acceso á auga potable para os veciños e veciñas do 

municipio. Transcorridos case dous meses desde aquela reunión e desde a asunción 

pública deses compromisos, a situación non só non mellorou senón que se agravou de xeito 

alarmante. O Concello Valdeorrés alertou desde hai tempo e coa chegada das primeiras 

chuvias xa se produciu o colapso do sistema de abastecemento.

Polo exposto, e co obxecto de que o goberno provincial renda contas sobre o cumprimento 

dos compromisos publicamente asumidos, o Grupo Provincial Socialista formula as 

seguintes PREGUNTAS:

PRIMEIRA.- Que actuacións concretas realizou a Deputación de Ourense, a través do 

Consorcio de Augas de Valdeorras, desde o 26 de agosto de 2025 ata hoxe para garantir o 

abastecemento de auga potable ao Concello de Vilamartín de Valdeorras, en cumprimento 

do compromiso asumido publicamente polo presidente Luís Menor?

SEGUNDA.- Que actuacións preventivas específicas executou o Consorcio de Augas de 

Valdeorras nas captacións afectadas do municipio de Vilamartín para evitar o seu colapso 

como consecuencia das escorras producidas polas chuvias trala vaga de incendios 

forestais?

TERCEIRA.- Cando ten previsto a Deputación de Ourense activar as "outras liñas de 

axudas" que o presidente Menor anunciou o 26 de agosto para colaborar cos concellos 

afectados polos incendios, e nomeadamente co Concello de Vilamartín de Valdeorras?

CUARTA.- Considera o goberno provincial que a actuación desenvolvida ata a data resulta 

suficiente e proporcionada á gravidade da emerxencia provocada polos incendios nas 

infraestruturas de abastecemento de auga de Vilamartín de Valdeorras?

O presidente, con carácter previo, sinala que o Concello de Vilamartín de Valdeorras non 

ten delegado no Consorcio de Augas de Valdeorras (CAV), nin na Deputación de Ourense 

(DPOu) o servizo de abastecemento de auga potable, que segue a ser de xestión municipal. 

Tanto a propia DPOu, ao a través da Área de Medio Ambiente ou da empresa mixta 

AquaOurense, como o CAV poden prestar asistencia técnica, pero non son os xestores do 

servizo. Esta asistencia técnica faise de xeito regulado ao través do Plan de Colaboración 

na xestión dos servizos do ciclo da auga, ou de xeito non regulado dende a proximidade do 

CAV, onde o técnico asignado alí está á disposición de calquera dúbida ou consulta 

formulada polo concellos relativa a estes servizos non delegados. Así, no caso concreto de 

Vilamartín de Valdeorras, dende hai anos téñenselle feito memorias e propostas técnicas 

(gratuitamente) para a mellora ou adecuación das infraestruturas hidráulicas municipais.

Respecto á primeira pregunta sinala que as actuacións concretas realizadas, con 

independencia das labores de apoio aos servizos de extinción de incendios (600 

mascarillas, camión CIS actuando de nodriza,...), foron as seguintes:

- Púxose a disposición dos concellos da comarca (incluído Vilamartín de Valdeorras) 

persoal do CAV e de AquaOurense, realizando labores de mantemento, operación e 

recollida de datos nas ETAP´s, alleos ás obrigas contractuais ordinarias.

- Habilitáronse dous puntos de subministración de auga potable para toda a comarca 

(obviamente situadas na única rede de abastecemento que xestiona o CAV, é dicir: 

O Barco de Valdeorras), que aportaron máis de 20.000 litros de auga potable 

controlada sanitariamente de xeito diario.

- Os días 25 e 26 de agosto recolléronse mostras de todas as zonas de 

abastecemento do Concello de Vilamartín (como no resto de concellos da comarca), 

procedendo á súa análise, incluíndo máis parámetros dos recomendados pola 

Autoridade Sanitaria, resultando esta comarca a primeira en ter resultados analíticos 

das súas zonas de abastecemento.

- Con posterioridade, para os concellos que o solicitaron, a un importe bonificado nun 

75%, realizáronse mostraxes de captacións en puntos non recollidos nos Plans 

Sanitarios da Auga. Á data de hoxe, todos os parámetros requiridos pola Autoridade 

Sanitaria dan apta para o consumo en toda a comarca, non existindo restricións ao 

consumo.

- No caso concreto de Vilamartín, este concello encargou o 15/09 dúas actuación a 

AquaOurense, que á data de hoxe están sen executar, primeiro porque son 

actuacións que hai que coordinar coas actuacións incluídas no PERTE da Auga, sen 

pisarse entre elas e sen executar por fóra do mesmo, e segundo porque require 

contratar subministro de equipamentos e instalación deles. Pero debemos lembrar 

aquí que estas actuacións foron propostas e avaliadas en 2023, polo que por moita 

urxencia que queira atribuírselles como consecuencia dos incendios, non son 

consecuencia deles.

Respecto á segunda pregunta, actuacións preventivas para evitar o colapso dos sistemas de 

abastecemento como consecuencia das escorrentas, sinala que a competencia e a 

capacidade económica para manter o bo estado das masas de auga (e en consecuencia 

dos puntos de captación concesionados e autorizados) é do organismo de cunca, neste 

caso a Confederación Hidrográfica Miño-Sil. Onte, na reunión do Parador de Verín, a 

presidenta da CH do Douro anunciaba que esa confederación estaba executando labores de 

protección das escorrentas de cinsa na zona de incendio da comarca por valor de 1.400.000 

€.

Polo que se refire ás preguntas terceira e cuarta, afirma non entender moi ben a que se 

refire con “outras liñas de axudas”, pero sinala que na modificación de créditos do 

orzamento provincial que se tratará na seguinte comisión, este concello, como non pode ser 

doutra forma pola súa afección polos lumes, leva a subvención máxima prevista, de 

100.000,00 €, e que poderán destinar a reparar infraestruturas e servizos municipais 

afectados. Insiste en que este goberno provincial activou unha modificación de crédito de 

máis de 6 millóns de euros para dar resposta ás necesidades dos concellos en especial 

aqueles que máis castigados foron pola vaga de lumes, como é o caso de Vilamartín de 

Valdeorras. A este concello déuselle 100.000 euros para que libremente decidise o destino 

destes que foi o seguinte: 3ª fase Obras de canalización e acondicionamento de San Miguel.

Don Bernardo Varela López, do grupo do BNG, formula a seguinte pregunta, foron 

convidados todos os concellos e alcaldías da comarca da Arnoia á inauguración do centro 

de transformación de Cantoña (Paderne de Allariz)?

O Presidente contesta que a Deputación de Ourense informou da visita ao centro ao alcalde 

de Paderne de Allariz, así como ao Subdelegado do Goberno, posto que esta actuación ten 

financiación do Ministerio.

E, ás 16.49 horas dáse por finalizada a reunión, redactándose a presente acta que se 

asinará electronicamente. Dou fe.

